
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 17-Ի N 1118-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	23-02-2023թ.

	
	N 01/2-1/2984-2023

	1. Հաշվի առնելով այն, որ Նախագիծը մեկ անգամ արդեն իսկ քննարկվել է ս.թ. հունվարի 24-ին կայացած՝ մշտապես գործող ֆինանսատնտեսական նախարարական կոմիտեի նիստում այսուհետ՝ Նիստ և Նիստի արձանագրության 10-րդ կետի համաձայն՝ օրակարգից հանվել է փոխհամաձայնեցված տարբերակ ներկայացնելու նպատակով շահագրգիռ մարմինների հետ Նախագիծը ևս մեկ անգամ քննարկելու համար, ինչպես նաև այն, որ Նախագիծը և դրա հիմնավորումը ներկայացվել են քննարկման առանց փոփոխությունների՝ գտնում ենք, որ Նախագիծը Նիստի քննարկումների համատեքստում լրացուցիչ հիմնավորման կարիք ունի:

	 Չի ընդունվել։ Լրացուցիչ հիմնավորման անհրաժեշտություն չկա։

	2. ՀՀ պետական եկամուտների կոմիտե
	24-02-2023թ

	
	N 01/3-2/11187-2023

	1․ «Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման մեջ լրացում և փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկում ենք քննարկել կազմակերպությունների անհատական որոշումներում փոփոխություններ կատարելու նպատակով դիմելու համար նախագծի անցումային դրույթներում որոշակի ժամկետային  սահմանափակում (պայմանական՝ 1-2 ամիս) նախատեսելու հարցը, քանի որ հակառակ դեպքում կարող են առաջանալ հետբացթողումային հսկողության ընթացքում կազմակերպությունների կողմից ներմուծված ապրանքների նույնականացման մասով խնդիրներ։ Միաժամանակ, հնարավոր են դեպքեր, երբ հետբացթողումային հսկողության շրջանակներում ընդունվեն պարտավորություն առաջադրող ակտեր, որոնք հետագայում կազմակերպություններին առնչվող անհատական որոշումներում փոփոխություններ կատարելու արդյունքում անվավեր կճանաչվեն՝ ինչն ըստ էության հետբացթողումային հսկողության ընթացքում իրականացված վարչարարությունը կդարձնի անհարկի և անարդյունավետ։

	Ընդունվել է։

	[bookmark: _Hlk69199583]3․ ՀՀ արդարադատության նախարարություն
	02-03-2023թ․

	
	N 01/27.1/10871-2023

	1. «Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման մեջ լրացում և փոփոխություն կատարելու մասին» Հայաստանի Հանրապետության կառավարության որոշման լրամշակված նախագծի (այսուհետ՝ Նախագիծ) վերնագրից առաջարկում ենք հանել «ԼՐԱՑՈՒՄ ԵՎ» բառերը՝ նկատի ունենալով, որ Նախագծում առկա չեն լրացում կատարելու մասին կարգավորումներ:
Բացի այդ, Նախագծի վերնագրում «ՓՈՓՈԽՈՒԹՅՈՒՆ» բառն առաջարկում ենք փոխարինել «ՓՈՓՈԽՈՒԹՅՈՒՆՆԵՐ» բառով՝ նկատի ունենալով, որ Նախագծով նախատեսվում է կատարել մեկից ավելի փոփոխություններ: Ըստ այդմ էլ՝ Նախագծի նախաբանից առաջարկում ենք հանել «Նորմատիվ իրավական ակտերի մասին» օրենքի     33-րդ հոդվածի 3-րդ մասին կատարված հղումը:
2. Նախագծի 1-ին կետում անհրաժեշտ է նշել Հայաստանի Հանրապետության կառավարության որոշման լրիվ անվանումը՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 8-րդ մասի դրույթները, այն է՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը:
Իսկ նույն օրենքի 18-րդ հոդվածի 6-րդ մասի համաձայն՝ ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը:
Ինչպես նաև, Նախագծի 1-ին կետում «միության» բառից հետո անհրաժեշտ է լրացնել «մասին» բառը:
Բացի այդ, Նախագծի 1-ին կետում «շարադրել նոր բովանդակությամբ հետևյալ խմբագրությամբ» բառերն առաջարկում ենք փոխարինել «շարադրել հետևյալ խմբագրությամբ» բառերով՝ հիմք ընդունելով «Նորմատիվ իրավական ակտերի մասին» օրենքի 33-րդ հոդվածի դրույթները:
3. Նախագծի 3-րդ կետից անհրաժեշտ է հանել «Անցումային դրույթ» բառերը՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 9-րդ մասի դրույթները, այն է՝ ենթաօրենսդրական  նորմատիվ  ակտերում կետերը, ենթակետերը և պարբերությունները վերնագրեր չեն ունենում:
Բացի այդ, Նախագծի 3-րդ կետով առաջարկվող կարգավորումը, որպես անցումային դրույթ, անհրաժեշտ է նախատեսել Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման մեջ՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 6-րդ մասի դրույթները:
4. Միաժամանակ, հարկ ենք համարում նշել, որ Հայաստանի Հանրապետության էկոնոմիկայի նախարարության կողմից Հայաստանի Հանրապետության արդարադատության նախարարություն է ներկայացվել նախագիծ, որով նախատեսվում է ուժը կորցրած ճանաչել Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշումը և ընդունել արտոնության կիրառման նոր կարգ: 
Ուստի՝ այս համատեքստում առաջարկում ենք սույն Նախագծով առաջարկվող կարգավորումների նախատեսման նպատակահարմարությանը հարցը քննարկել վերոնշյալ նախագծի կարգավորումների շրջանակում:
 
	Ընդունվել է։

